
Nd. 143. Tillaga
til þingsálvktunar um að auka ljósmagn Vestmannaeyjavitans á Stórhöfða.

F lm .: Jóhann Þ. Jósefsson.

Neðri deild Alþingis skorar á rikisstjórnina að gera ráðstafanir til þess 
að auka ljósmagn Vestmannaeyjavitans á Stórhöfða fyrir næstu vertíð.

Á s t æ ð u r.

Þingsálvktun þessi er flutt fyrir tilmæli vélbátaformanna í Vestmanna- 
eyjum. Stórhöfðavitinn á Vestmannaeyjum er reistur árið 1906. Vitinn er 
hvítur leifturviti. Ljósið er olíuljós, sjónarlengd er talin i sjómannaalmanak- 
inu 18 sm.

Útvegur Vestmannaeyinga hefir mikið aukizt síðustu áratugi, vertíðin 
lengzt og sjósókn aukizt til stórra nnma. Nú sækja vélhátarnir á yztu mið, 
þegar frá byrjun janúarinánaðar, allt að 30 sjómílur i hörðustu vetrarveðrum. 
Eru bátar oft úti um 20 klst. Alit sjómanna er það, að ljósmagn vitans sam- 
svari ekki þeim kröfum, er sjósóknin útheimtir, eins og hún er orðin.


